
PERMBLEDHJE

Prej fundit té viteve 1990 paradigma tradicio-
nale e albanologjisé éshté shthurur. Tezat e vazh-
dimésisé historike iliro-shqiptare, té autoktonisé
né hapésirén e sotme, té njéjtésisé sé identitetit
dhe gjuhés, jané tronditur. Refuzimi metodologjik
i bazave té albanologjisé sé méparshme; humbja
e peshés sé dijeve albanologjike té kryeqytetit té
Shqipérisé si kryegendra e mendimit shkencor
shqiptar; krijimi i realiteteve té reja gjeopolitike
shqiptare e rajonale; keqpérdorimi i reformés, i
lirisé akademike dhe i decentralizimit institucio-
nal; romantizmi shkencor dhe “shkenca patri-
otike”; humbja e lidhjeve ndérmjet brezave té di-
jetaréve; pretendimi pér t'i zgjidhur problemet jo
prej argumentit té suksesshém, por prej metodés
sé suksesshme; fryma e pérgjithshme e ¢mistifi-
kimit krahas me ringjalljen e njé vargu prirjesh té
vjetra rimistifikuese; kryqézimi i nacionalizmave
té vjetér dhe té rinj me shuméfaré konformizmash
globalisté; refuzimi “ex principio” i arritjeve té di-
kurshme shpallja me “parti pris” i epérsisé sé dhe
teorive té reja, e kané léné albanologjiné e sotme
né gjendje udhékryqi, pa paradigmén e vjetér dhe
pa paradigmé té re; duke e rrezikuar funksionin
e saj si shkencé kombétare dhe duke e shndér-
ruar né njé prej rrjedhave té zakonshme té alban-
ologjisé qé jané zhvilluar e zhvillohen né botén

e sotme. Rikthimi i autoritetit t& albanologjisé
pérmes rishqyrtimit kritik t& paradigmés tradi-
cionale dhe mbrojtjes sé ¢do paradigme té re nga
amatorizmi, diletantizmi dhe sharlatanizmi, jané
celésa té njé lévizjeje té re mendimi shqiptar né
dijet kombétare.

Fjalét kyce: Albanologjia, paradigma tradicionale,
realitete té reja gjeopolitike, decentralizimi institucio-
nal, romantizmi, amatorizmi dhe diletantizmi shkencor,
nevoja e njé paradigme té re.

Key words: Albanology, traditionalist paradigm,
new geopolitical realities, institutional decentraliza-
tion, Romanticism, scientific amateurism and dilet-
tantism, the necessity for a new paradigm.

I

Gjaté gjysmés sé dyté té shekullit XX dijet
albanologjike patén arritur disa suksese té gen-
drueshme dhe ndérkombétarisht té njohura. Pér
heré té paré kérkimet né kété fushé morén karak-
terin e njé shkolle, gé kishte institucionet, disiplinat,
metodologjiné dhe paradigmén e vet. Duke u
mbéshtetur e duke trashéguar arritjet mé serioze té
studimeve shqiptare né Europé, albanologjia u bé
pér heré té paré njé shkencé me kryegendér vendin
qé ab initio i takonte: Shqipéring.

Ashtu sikurse pritej, me ndryshimet qé ndo-
dhén né vend dhe né boté né dy dekadat e fundme

139



SHABAN SINANI

té shekullit té kaluar, albanologjia tradicionale
pésoi njé tronditje t¢ madhe. Kohé kthesash té
befasishme dhe pragmatizmash po aq, periudha
prej fundit té viteve 1990 e kéndej e ktheu alba-
nologjiné nga pérparési e zotim strategjik t& au-
toriteteve publike dhe shkencore té vendit, né njé
dije si gjithé té tjerat. Njé reformé administrative
e stérzgjatur dhe pa pikésynime té identifikuara
qarté né rrjetin e trashéguar té institucioneve kér-
kimore, pérve¢ qé mpiu gjendjen e studimeve,
konkludoi né cintegrime dhe riintegrime jo gjith-
njé té vértetuara si shkencérisht t¢ dobishme.
Né fakt, albanologjia e kohéve té reja shkoi né
drejtimin e njé shkence si té gjitha albanologjité e
tjera, ballkanike, europiane.

Né kushtet e njé shogérie té hapur, edhe sjellja
metodologjike ndaj objektit té albanologjisé do
té pésonte ndryshime. Forcimi i vetédijes kritike
ishte njé prej atyre ndryshimeve pozitive qé duhej
ta shéndoshte gjendjen e pikés sé re té nisjes. Por
mé t& shumta gené ndryshimet pérkeqésuese.
Keqgkuptimi e shpérdorimi i lirisé, duke pérfshiré
liriné krijuese dhe até akademike, pruri dhe né
albanologji njé vullnetarizém shkencor gjithnjé e
mé agresiv. Ndérkaq, veténdryshimi i ngadalté
i mendésisé sé kérkimit brenda institucioneve
akademike dhe universitare favorizoi njé klimé
refuzimi ex principio té ¢do t& mire té njé kohe
té méparshme. Shumé faktoré, mé shumé té kon-
tekstit historik-shoqgéror se té veté dijes, béné qé
arritjet e albanologjisé sé¢ dikurshme té errésohen,
qé pérgjegjésia e kérkimeve té reja té zbehet, qé
autoriteti i studimeve shqiptare né vendin e vet
krahasimisht me gendrat e tjera té albanologjisé
té lekundet fort, qé veté kjo e fundit t& humbé
funksionin dhe atributin e saj si shkollé mé vete
konkurruese dhe té ¢nyjésohet deri né até shkallg,
sa t& dalé e nevojshme té shqiptohet si kérkesé
zyrtare e platformés funksionimit té rrjetit té ri
té reformuar té institucioneve pérparésia e kérki-
meve ndérdisiplinare transversale.

IL.

Albanologjia e gjysmés sé dyté té shekullit XX
mbi té gjitha kishte arritur jo vetém té pohonte,
por edhe té zhvillonte e té zgjidhte njé paradigmé
shkencore té rrepté, e cila, me gjithé kufizimet e

veta, u siguronte dijeve shqiptare konvergjencé e
vijimési, seriozitet e rreptési. Kjo paradigmé bu-
ronte prej zotimit rigoroz té energjive kérkimore
né funksion té gjetjes sé pérgjigjeve shkencérisht té
provueshme pér pyetjet mé thelbésore té historisé
sé popullit shqiptar, té gjuhés dhe kulturés sé tij,
té identitetit kombétar e té vlerave té qytetérimit
té tij.

A jané shqiptarét dhe paraardhésit e tyre njé
popull autokton né trojet e veta apo, pérkundrazi,
jané aloktoné, té ardhur nga dikah e té pérkun-
dur né djepe prehistoriké té tjerésh? A éshté pra-
nia e shqiptaréve né kété ané té Adriatikut e vi-
jueshme, e pandérpreré, prej lashtésisé antike deri
né kohét moderne, apo, né té kundértén, “heshtja
e burimeve” prej shekullit té III deri né shekullin
e XI éshté shprehje e zhdukjes sé pérkohshme té
paraardhésve té tyre nga historia dhe kohé e in-
stalimit dhe inkorporimit t& ndonjé faktori etnik té
ndérmjetmé? A jané shqiptarét dhe paraardhésit e
tyre njé bashkési qé historikisht i jané nénshtruar
restriksionit, rrudhjes, apo, pérkundrazi, ata kané
pasur njé kulturé ekspansive, me ané té sé cilés,
pikérisht pér kété shkak, mund té shpjegohen, si
me njé celés magjik, enigmat e misteret e gjuhéve
dhe qytetérimeve gjithfaréshe, té aférta e té large-
ta, t& gjalla e t& vdekura, sinkronikisht e diakro-
nikisht, duke mos pérjashtuar lashtésiné helene e
latine, madje dhe até sanskrite e hebraike? A jané
shqiptarét njé popull ndenjétar (sedens) apo, né té
kundértén, historia e tyre éshté histori e njé popu-
1li qé ka shtegtuar nga njé ané e botés né tjetrén,
shpesh heré i favorizuar edhe nga pushtetet peran-
doraké? A jané shqiptarét njé popull me qytetérim
té déshmuar né kulturén materiale, apo e shkuara
e lashté e tyre éshté e déshmuar aq sa mund té jeté
lashtésia e njé populli baritor? A jané shqiptarét
dhe gjuha e tyre vijim gjenetik dhe kulturor i ili-
réve dhe ilirishtes, apo, né té kundértén, né bu-
rimin e tyre duhen kérkuar e gjendur disa shtrate
alternative, té pranishém té gjithé njeherésh ose
me ndonjé ndérthurrje té pjesshme (trake, trako-
ilire, dako-ilire, dako-myze, pellazge, etruske)?
A jané ilirishtja dhe shqipja gjuhé me lidhje té
drejtpérdrejté me njéra-tjetrén dhe me trungun
indo-europian, pa marrédhénie birésie a motérie
me gjuhé té tjera, apo, né t& kundértén, veté shqi-

pja éshté mémé e disa gjuhéve ose éshté ngritur
mbi nénshtrate, anéshtrate e mbishtrate gjuhésore
té burimeve té ndryshme? A kané shqiptarét njé
identitet t€ vetém kombétar, njé qytetérim dhe njé
kulturé homogjene, apo aksidentet qé historia u
ka shkaktuar atyre kané qené aq té médha, saqé
njéjtésia dhe homogjeniteti té¢ mbeten thjesht njé
pretendim i studiuesve? A ka njé vetédije kom-
bétare shqiptare qé gendron mbi faktorét e tjeré
etnokulturoré, duke pérfshiré besimin, apo kjo
vetédije &shté njé palimpsest ndikimesh prej
kohérash dhe fugqish té njohura? A ka qené kultura
shqiptare njé kulturé e hapur, qé ka pranuar ndi-
kime pér shkak té kontaktit historik e hapésinor,
pa u kthyer né njé mozaik fragmentesh té huaj-
tura andej-kéndej, apo, né té kundértén, pikérisht
kultura shqiptare éshté ajo qé ka ndikuar dhe ka
léné gjuhén e vet shpjeguese tek kéto té fundit? A
jané gegérishtja dhe toskérishtja dy dialekte fare
té aférta t€é sé njgjtés gjuhé, apo, né té kundérten,
dikur ka ekzistuar njé “dardanishte hipotetike” si
burim i pavarur historik-gjuhésor i gegérishtes? A
kané gjuha dhe kultura shqiptare njé origjinalitet
etnovecues, apo pesha e ndikimeve dhe prania e
huazimeve e kané kthyer até né njé hije jehonash
e rikrijimesh té vlerave té té tjeréve?

prejardhjen e njé populli, me mitin e origjinés, me
tipologjiné e gjuhés dhe té identitetit té tij, albano-
logjia tradicionale u kishte ofruar njé paradigmé té
sistemuar, qé mbéshtetej né zhvillimet mé objek-
tive té dijeve shqiptare né boté, né radhé té paré
né zhvillimet e albanologjisé austro-gjermane, por
edhe té shkollave té tjera. Kjo paradigmé sot éshté
shthurur e madje mund té thuhet éshté braktisur
me kuptimin dhe vlerésimin e periudhave mé té
aférme té historisé sé shtetit, popullit dhe kulturés
shqiptare, kané zéné vendin e pyetjeve themelore
qé duhet té pérballojé njé dije kombétare. Braktisja
e parimit-bazé, qé ¢do kérkim né dijet etnologjike
dhe antropologjike qé e shpérfill parimin “nga
e njohura tek e panjohura”, duke nxituar drejt
hipotezash qé pretendojné té shpjegojné njé té
panjohur me njé tjetér edhe mé té panjohur, éshté
burimi i rrjedhave té rrémbyeshme té njé “alba-
nologjie alternative” kombétare, qé éshté cliruar,

sikurse thuhet me shumé hare, prej “kufizimeve
internacionaliste” té dijetaréve té deritashém
shqiptaré. Né fakt ka ndodhur thjesht njé ndérrim
regjistri: albanologjia kaloi nga shqetésimet ma-
zhoritare né ato minore.

Shthurja e paradigmeés sé dikurshme té albano-
logjisé tradicionale ka rezultuar me zhvillime dhe
rrjedha nga mé té pabesueshmet né kété fushe,
prej neoromantizmit, albanocentrizmit té kthyer e
té kuptuar si kozmocentrizém, shogéruar me njé
fantashkencé arrogante po aq sa dhe diskredituese
né kuadér té njé sistemi ndérkombétar tashmé ko-
munikues té albanologjisé.

Pér shkak té shthurjes sé paradigmés, qé
mund té identifikohet si humbja mé e madhe
e albanologjisé né dy dekadat e fundme, tezat e
vazhdimésisé historike iliro-shqgiptare, t& autok-
tonisé né hapésirén e sotme, té njéjtésisé sé iden-
titetit dhe gjuhés, jané tronditur, qofté né prirjen
e ngushtimit kritik t& vértetésisé sé tyre, qofté né
prirjen e pérjashtimit térésor té lidhjeve mes tyre
dhe té funksionalizimit té lidhjeve té reja. Sikurse
éshté né burimin e termit, paradigma nénkupton
vetém lakueshmériné e mundshme. Paradigma
objektivisht éshté shumé e pushtetshme dhe
rreptésisht vigjilente ndaj palakueshmérisé, qé
éshté tmerri i shkencave té rreme té mbéshtetura
mbi vullnetarizmin. Pikérisht lakueshméria /
palakueshméria objektive qé pérmbante paradig-
ma e vjetér, e kthyer dhe pérftuar si friké prej njé
numri studiuesish té breznive té reja e té vjetra,
&shté njé prej shkaqgeve té refuzimit té saj. Né kéte
mjedis, lulézojné pa frenim amatorizmi, shkenca
e pasionit, diletantizmi, sharlatanizmi dhe injo-
ranca.

Flamurtarét e ¢mitizimit nga njéra ané, me
vetédijen megalomadhe “atdheu jam uné”;
vullnetarét e “shkencés atdhetare”, té pandal-
shém né vrullin e tyre, inkurajuar prej motos
“Shqipéri gjithé bota”, nga ana tjetér; plus veté
strukja e kérkimit institucional, po e b&né alba-
nologjiné njé shkencé qé mund té ndihet jetime.

IIL.

Refuzimi metodologjik i bazave té albanolo-
gjisé sé¢ méparshme; humbja e peshés sé dijeve
albanologjike t& kryeqytetit t& Shqipérisé si njé

kryegendér e mendimit shkencor shqiptar; krijimi
irealiteteve té reja gjeopolitike shqiptare e rajonale;
keqpérdorimi i reformés, i lirisé akademike dhe i
decentralizimit institucional; romantizmi shken-
cor dhe “shkenca patriotike”; humbja e lidhjeve
ndérmjet brezave té dijetaréve; pretendimi pér
t'i zgjidhur problemet jo prej argumentit té suk-
sesshém, por prej metodés sé suksesshme; fryma e
pérgjithshme e ¢mistifikimit krahas me ringjalljen
e njé vargu prirjesh té vjetra rimistifikuese; kry-
gézimi i nacionalizmave té vjetér dhe té rinj me
shuméfaré konformizmash globalisté; refuzimi
“en bloc” i arritjeve té dikurshme dhe shpallja me
“parti pris” i epérsisé sé teorive té reja, e kané léné
albanologjiné e sotme né gjendje udhékryqi, pa
paradigmé té vjetér dhe pa paradigmé té re; gjé qé
do té thoté pa angazhim dhe pérgjegjési serioze,
duke e rrezikuar funksionin e saj si shkencé kom-
bétare dhe duke e shndérruar né njé prej rrjedhave
té zakonshme t&é albanologjisé qé jané zhvilluar e
zhvillohen né botén e sotme.

Njé ceté aleatésh té vetékénaqur pellaz-
gologésh, etruskologésh, sanskritologésh, an-
tikologésh, tuttologésh, né emér té shndérrimit
té albanologjisé né njé “shkencé té vérteté kom-
bétare”, né fakt e kané kthyer albanologjiné né
pikén e nisjes, duke e ekspozuar rrezikshmérisht
né pamjen e vet mé t& dobét pérballé dijes pér
popullin shqgiptar kudo gé zhvillohet; duke ia
zhvleftésuar arritjet e gjysmés sé dyté té sheku-
llit XX e mé né prapavajtje dhe duke shqiptuar
trille kuzhine. Té fshehur pas autoritetit té disa
dijetaréve qé i kané shqyrtuar me pasion lidhjet
jogjenetike té shqipes me gjuhé e kultura té tjera
né piképamje té ndikimit dhe té pranisé sé té
dhénave; duke i inteprtetuar ndikimet dhe pran-
ité si lidhje trashégimie, ata démtojné réndé edhe
vlerén modeste té arritjeve té idhujve té vet.

Rikthimi i autoritetit té albanologjisé pérmes

142

rishqyrtimit kritik té paradigmés tradicionale dhe
mbrojtjes sé ¢do paradigme té re nga amatorizmi,
diletantizmi dhe sharlatanizmi, jané celésa té njé
lévizjeje t& re mendimi shqiptar né dijet kom-
bétare. Né té kundértén, njé romantizém i vonuar,
krejt anakronik, gé do té gjente si flamur vargjet e
poetit t& Rilindjes se Shqipéria ishte dhe atéheré
kur:

Adami dhe s’kishte leré,

NE boté nuk kish té tjeré,

rrezikon té kthejé né rriedhé té pérgjithshme té
kérkimit albanologjik frymén e vet. Gjendja e mi-
disté do té inkurajojé, sigurisht, ironiné e shprehur
né dyvargéshat qé njéri prej ish-kryeministrave té
vendit pati perifrazuar dikur:

Elbasan, qytet i bukur,

NE kérthizé té Shqipérisé;

Shqipéri, o vend i bukur,

NEé burim té gjithésisé.

Filozofi gjerman i shekullit XIX, L. Feuerbach
shprehej se studiuesit i kthehen patriotizmit
dhe e gjejné até si aleatin mé té fuqishém té nis-
mave kolektive kur energjia e tyre individuale
pér nisma té vérteta kérkimore ka mbaruar. Né
fakt, né realitetin e sotém, ndérsa institucionet
kérkimore-shkencore shtyjné ditét e vitet nén
frikén e reformés, vullnetarét e albanologjisé,
duke pérfituar dhe nga gjendja e pezullt dhe njé
paradigmé tashmé “pa dalzots”, me té vetmen
dhunti q¢ mund ta gjejné njéri-tjetrin né drité
té vetétimés, kané krijuar taborre qé diktojné jo
vetém refuzimin, por edhe kornizén e mendimit.
Kjo gjendje té kujton njé prej shembélltyrave né
letérsiné ungjillore gnostike, né té cilén Jezuiijep
pérgjigje pyetjes dinake té dégjuesve té vet pse
djemté nuk po u ngjajné mé etérve té tyre: “Ata i
ngjajné kohés” .

